
A).-NORMAS DE FUNCIONAMENTO DO ALUMNADO RELATIVAS Á 

ENTRADA E SAÍDA DO CENTRO. 

O alumnado que reside na zona ten dereito a utilizar o transporte 

escolar, sendo obriga das familias estar na correspondente parada á hora. 

Tamén poderá utilizar o autobús escolar o alumnado ao que non 

correspondéndolle o centro solicite e reciba a pertinente autorización por 

parte de xefatura territorial.   

Ao chegar os autobuses ao centro, o alumnado de primaria quedará no 

patio cuberto e o de infantil dirixirase ao recinto acristalado; en ambos 

casos, deberá manter un comportamento correcto e seguir as indicacións do 

profesorado de garda. 

Para o alumnado non transportado: 

 As familias do alumnado de infantil e de 1º curso (neste caso só no 

1º trimestre) poden permanecer na zona anterior á entrada 

acompañando aos seus fillos ou fillas. Non poderán entrar no recinto 

antes das 9:05 h. 

 O resto de familias, non poderán permanecer no recinto. 

 O alumnado de primaria pasará ao patio cuberto, baixo a 

supervisión do profesorado de garda. 

 No recinto acristalado só pode estar o alumnado de ed. Infantil que 

non estea acompañado. En ningún caso poden estar as familias dentro 

deste recinto.  

Ás 9:15 h. soa o timbre, entra en primeiro lugar o alumnado de infantil e 

seguidamente o de primaria; non se fan ringleiras, entran a modo e 

diríxense ás respectivas aulas. 

As actividades lectivas rematan ás 14:15 h. É fundamental que recollan o 

material das aulas con responsabilidade, pois non está permitido que 

accedan a estas despois desa hora. 

O alumnado usuario de comedor deixa as mochilas nos lugares 

asignados, lava as mans e pasa ao comedor.  

Os que non son usuarios deste servizo, saen directamente e son recollidos 

polos seus familiares ou persoas ás que estes designen; en ningún caso un 

neno ou nena poderá abandonar o centro sen ser debidamente 

acompañado. De darse a circunstancia de que ninguén se presente a recoller 

a un alumno ou alumna, o profesorado chamará á familia para que acudan 

de forma inmediata; de repetirse esta circunstancia, porase en 

coñecemento tanto da inspección como dos servizos sociais. 
 

B).-NORMAS DE FUNCIONAMENTO RELATIVAS AO RECREO (11:50 h.-12:20 h.) 

No tempo de recreo todo o alumnado debe abandonar as aulas e saír aos 

patios, agás os días de choiva (alumnado de 3º, 4º, 5º e 6º) e aqueles nenos 

ou nenas que decidan ir á biblioteca. En determinados casos, pode quedar 

algún neno ou nena na aula, sempre acompañado. Neste tempo, non se 

pode entrar nas clases e hai que utilizar os baños da planta baixa. 

O tempo do recreo é o momento de tomar algún alimento lixeiro; 

recoméndase unha peza de froita, un bocadillo pequeno, unhas tortas de 

arroz e só de forma excepcional algunha peza de bollería; os que traian 

bebibles deberán tomalos na aula, antes de saír, para evitar derramalos. 

O campo de fútol correspóndelle ao alumnado de 3º ciclo os luns, 

mércores e venres; os martes e xoves, resérvase para o de 2º ciclo. Nos días 

intermedios, os ciclos respectivos teñen reservado o campo de baloncesto. 

O alumnado de 1º ciclo pode usar o resto dos espazos, así como todos 

aqueles nenos e nenas que non queran xogar nos campos. Se algún día o 

campo reservado para un ciclo non está a ser utilizado, poderá facer uso 

outro ciclo, sempre e cando non sexa para xogar ao fútbol. 

Queda prohibido expresamente subirse aos muros, ás árbores, colgarse 

das barandillas e realizar calquera tipo de actividade perigosa. Non se 

permite ningún tipo de agresión verbal ou física a outros nenos e nenas. 

Non se permitirá tirar ao chan desperdicios, envoltorios ou restos de 

merendas. En todo momento, o alumnado debe atender e obedecer as 

indicacións do profesorado. 

Os días de choiva: 

 O alumnado de infantil, así como o de 1º e 2º de primaria, fará uso do 

patio cuberto, non podendo saír deste espazo. Queda expresamente 

prohibido mollarse nos charcos. Así mesmo, estes días nos que hai nenos e 

nenas de infantil no patio cuberto, non se poderá xogar cos balóns. 

 O alumnado de 3º,  4º, 5º e 6º pasará ao comedor, tendo á súa 

disposición una serie de xogos que debe utilizar co máximo coidado. 

 

c).-NORMAS DE FUNCIONAMENTO RELATIVAS ÁS FALTAS DE ASISTENCIA. 

Todo o alumnado matriculado no centro ten a obriga de asistir a clase 

regularmente. Cando por una causa xustificada falte, deberá comunicalo á 

dirección antes das 9:15 h. en caso de que sexa usuario do comedor; 

ademais, deberá xustificar a falta ante a titora ou titor (a xustificación pode 

ser verbal ou mediante unha nota; en casos determinados, poderase 

requerir un xustificante médico). Un número de faltas excesivo será posto 

en coñecemento da inspección educativa e dos servizos sociais do concello. 

Cando un alumno ou alumna chegue tarde pola mañá, a persoa que o 

acompaña deberá cubrir un impreso de falta de puntualidade que se lle 

facilitará en conserxería xustificando o retraso. 

Cando alguén leve á nena ou neno una vez que está no centro, deberá 

cubrir un impreso de saída en horario escolar, tamén na conserxería. 

 

A publicación destas normas, moitas delas cunha longa 

traxectoria de funcionamento no centro, ten como obxectivo 

facilitar a convivencia entre todas as persoas da nosa 

comunidade educativa, ao recoller de xeito explícito o 

procedemento correcto para actuar nas distintas situacións da 

vida escolar. O seu coñecemento por parte de todos os 

implicados, é preceptivo. Se todas e todos as coñecemos e 

respectamos, evitaremos conflitos e estaremos contribuíndo a un 

mellor funcionamento do sistema. 

Consideracións xerais: 

O colexio é un lugar que compartimos moitas persoas: 220 
facémolo de xeito directo, pero indirectamente son moitas máis. Ao 
longo do tempo, fomos dando solución a situacións problemáticas; 
froito desa experiencia, temos consensuadas unha serie de pautas de 
actuación que facilitan o funcionamento do centro; están recollidas 
nas seguintes páxinas.  
Ademais, de xeito global, debemos ter en conta que: 
 Non se poden traer xoguetes ao colexio, xa que crean conflitos 
e poden deteriorarse ou perderse. Tampouco poden levarse ás 
excursións; neste caso inclúense as cámaras de fotos e as 
“máquinas”, pois son materiais moi delicados que ademais de correr 
perigo, dificultan a interacción co grupo e o aproveitamento da 
saída didáctica. 
 Non se pode entrar no centro con vehículos, incluídas as 
bicicletas e monopatíns, pois poden causar accidentes e dificultar o 
tránsito; quedan excluídos aqueles que teñan –por causas 
xustificadas– permiso da dirección. 
 En caso de xurdir un problema relacionado co centro, hai que 
dirixirse ao profesorado implicado ou á dirección. 

 


